Коми Республикаын 20 муниципальнӧй юкӧнысь 19-ын сетісны шоныд

Татшӧм юӧр  сетісны кӧч тӧлысь 11 лунӧ 2012-2013 вояс вылӧ тӧв кежлӧ оланін да коммунальнӧй, биару да энергетическӧй комплексъяс дасьтӧм кузя республиканскӧй штабса заседание вылын. Заседаниесӧ нуӧдіс Коми Республикаса архитектура, стрӧитчӧм да коммунальнӧй овмӧс кузя министрӧс вежысь Александр Лучшев.

Коми Республикаса архитектура, стрӧитчӧм да коммунальнӧй овмӧс министерстволӧн юӧртӧм серти сӧмын ӧти районын  - Койгортын сынӧдын вылын температура вӧсна эз на заводитны сетны шоныд. Сійӧ жӧ кадӧ кӧч тӧлысь 11 лун кежлӧ дінмуын шоныдсӧ сетӧма челядьӧс школаӧдз велӧдан 81%  учреждениелы, 78 % общеобразовательнӧй учреждениелы, 65 % медицинскӧй учреждениелы. Шоныдсӧ сетӧма 27 % мында олан керкаӧ.

Александр Лучшев торйӧн тӧдчӧдіс, мый кывкутысь службаяслы шоныдӧн могмӧдан кадколаст кежлӧ колӧ помавны оланін фондлысь, шоныд да ва провод везъяслысь дасьтысьӧм кузя уджъяссӧ да ас кадӧ лэдзны уджӧ  котельнӧйяс. Министрӧс вежысь сідзжӧ казьтыштіс, мый тӧв кежлӧ дасьтысьӧмсӧ кутасны видлавны  Коми Республикаса Веськӧдлан котырлӧн заседание вылын, коді лоас Сыктывкарын кӧч тӧлысь 21 лунӧ.

*** Республикаын кӧч тӧлысь 11 лун кежлӧ 474 котельнӧй пиысь дасьтӧма 466 (98 %). Оланін фонд дасьтӧм кузя уджъяс збыльмӧдӧма 94 %, шоныд везъяс - 98 %, ва везъяс - 96 % . Вежӧма шоныд сетан 96 % да ва сетан 81 %  проводъяс.

